
ᐅᓂᒃᑳᓕᐊᕆᓯᒪᔪᑦ ᒥᑦᑎᒪᑕᓕᐅᑉ ᐊᕙᑖᓂᑦᑐᑦ ᑭᓱᖃᕐᕖᑦ ᓇᓃᓐᓂᖏᑦᑕ 
ᒥᒃᓵᓄᑦ 

 
ᒥᑦᑎᒪᑕᓕᒃ ᐹᓂᒻᒪᓐ 72042’ ᐅᐊᖕᓇᐅᑉ ᑐᑭᒧᐊᖓᓂᖓᓂ ᐊᒻᒪᓗ 77059’ ᐊᑭᓐᓇᖓᓂ 
ᓴᓂᒨᖓᓂᖓᓂ, ᑕᐅᕙᓂ ᑕᓯᐅᔭᒥ ᕿᑭᕐᑖᓘᑉ ᐅᐊᖕᓇᖓᓂ. ᒫᓐᓇ ᒥᑦᑎᒪᑕᓕᒃ 1648-
ᐸᓗᖕᓂᒃ ᐃᓄᖃᕐᑐᖅ. ᑕᐃᒪ ᑕᓪᓕᒪᓂᖕ ᐊᕙᑖᓂᑦᑐᓂᒃ ᑭᓱᖃᕐᕕᖕᓂᒃ ᐱᑕᖃᕐᒪᓐ ᑖᒃᑯᐊ 
ᕼᐊᒻᒪᓚᒃᑯᑦ ᓚᐃᓴᓐᔅᑖᕆᓱᖓᑦᑕ ᑕᒪᒃᑯᓄᖓ ᐊᑖᓂᓪᖢᑎᒃ. 
(1) ᐃᒥᕐᑕᕐᕕᒃ; (2) ᑮᓈᓗᖃᕐᕕᒃ; (3) ᐊᒃᑕᕐᕕᒃ; (4) ᓴᕕᕋᔭᖃᕐᕕᒃ ᐊᒻᒪᓗ  
(4) ᑐᐊᐸᒃᑕᕐᕕᒃ 
 

(1) ᐃᒥᕐᑕᕐᕕᒃ:  
ᑖᒃᑯᐊ ᓄᓇᓖᑦ ᐃᒥᕐᑕᕐᑕᐅᖃᑦᑕᖅᑐᑦ ᐃᒥᕐᑕᕐᕕᖕᒥᑦ, ᐅᖓᓯᖕᓂᖃᕐᖢᓂ 4.4-
ᑭᓛᒥᑐᒥᒃ ᓂᒡᒋᐊᓂ ᒥᑦᑕᕐᕕᐅᑉ. ᑖᓐᓇ ᐃᒥᕐᑕᕐᕕᒃ ᐃᒻᒥᕐᓱᕐᑕᐅᓲᖅ ᑰᖕᒥᒑᕐᑐᒥᑦ, 
ᐊᑯᐊᑕ ᑰᖓᓂᑦ. ᑖᓐᓇᓗ ᑰᒃ ᓯᑯᓲᖑᓪᓗᓂ ᐅᑭᐅᕌᖓᓐ. ᐃᒻᒥᕐᓱᕐᑕᐅᓲᖅ 
ᐃᒪᖃᐅᑎᒋᔭᐅᓲᖅ ᐊᐅᔭᐃᓐᓇᒃᑯᑦ ᐃᒻᒥᕐᑕᐅᓲᖑᖕᒪᓐ ᑕᐃᑲᖓᓐ ᑰᖕᒥᑦ. ᐊᐅᔭᖅ 
ᐊᓂᒍᓕᕌᖓᓐ ᑖᓐᓇ ᐃᒪᖃᐅᑎᖃᕐᕕᒃ ᐊᕐᕌᒍᑕᒫᓐ ᐃᒻᒥᖅᑕᐅᓲᖑᔪᖅ. ᐃᒥᕐᑕᐅᑏᑦ 
ᐃᒻᒥᖅᑕᐅᕙᒃᖢᑎᒃ ᑕᐃᑲᖓᓐ ᐃᒪᖃᐅᒻᒥᑦ. ᐃᒪᕐᓗ ᐆᒪᔪᓄᑦ ᑐᖁᓴᐅᑎᒥᒃ 
ᐃᓚᔭᐅᓲᖑᔪᖅ ᑕᕝᕗᖓ ᐃᒥᕐᑕᐅᒻᒨᕐᑕᐅᑲᐅᑎᒋᓪᓗᓂ ᐃᒥᕐᑕᑲᑕᓚᐅᖏᓐᓂᕐᒥᖕᓂ 
ᖃᑦᑕᕆᔭᓂᒃ. ᑖᓐᓇᓗ ᖃᓄᑐᐃᓐᓇᖅ ᐋᖅᑭᒋᐊᕐᑕᐅᓚᐅᕐᓯᒪᓇᓂ ᑕᐃᒪᖓᓐ 
ᓴᖅᑭᓚᐅᕐᓯᒪᖕᒪᓐ.  

 
(2) ᑮᓇᓗᖃᕐᕕᒃ: 
ᑕᐃᓐᓇ ᓄᓇᓕᖕᓃᑦᑐᖅ ᑮᓇᓗᖃᕐᕕᒃ ᐃᖑᓚᕐᓯᔪᒥᒃ ᐃᓪᓕᕆᓯᒪᕗᖅ 2005-ᒥ 
ᐃᓕᔭᐅᓂᑰᓪᓗᓂ. ᑖᓐᓇᓗ ᑮᓇᓗᖃᕐᕕᒃ ᐊᕐᕌᒍᓗᒃᑖᖅ ᐊᑐᕐᑕᐅᓲᖅ ᑯᕕᕐᑕᕐᕕᐅᓪᓗᓂ. 
ᑕᒪᓐᓇᓗ ᑮᓇᓗᑉ ᐆᒪᔪᖏᑦ ᑐᖁᓴᕐᑕᐅᓇᓱᓲᖑᕗᑦ ᑕᐃᑲᓂ ᐃᓂᒋᔭᖓᓂ 
ᑰᓕᕐᐸᓪᓕᐊᓚᐅᖏᓐᓂᖓᓂ ᑰᒡᕕᒋᓂᐊᕐᑕᖓᓄᑦ. ᐃᒪᐃᔭᕐᑕᐅᓲᖑᓪᓗᓂᓗ ᐊᕐᕌᒍᑕᒫᓐ 
ᓯᑎᐱᕆᒥ. ᑖᓐᓇᓗ ᑕᐃᒪᙵᓐ ᓴᖅᑭᓚᐅᕐᓯᒪᖕᒪᓐ ᐋᖅᑭᒋᐊᕐᑕᐅᓚᐅᕐᓯᒪᖏᑦᑐᖅ. 
 
(3) ᐊᒃᑕᕐᕕᒃ: 
ᑖᓐᓇ ᑮᓇᓗᖃᕐᕕᐅᑉ ᖃᓂᒋᔮᓂᑦᑐᖅ 1.6 ᑭᓛᒥᑐᒥᒃ ᐅᖓᓯᖕᓂᖃᕐᖢᓂ ᓄᓇᓕᖕᓄᑦ. 
ᑖᓐᓇ ᓴᖅᑭᔮᕐᑐᓂᒃ ᐊᒃᑕᕐᕕᐅᓲᖑᔪᖅ ᐊᔾᔨᒌᖏᑦᑐᓄᑦ ᓴᓂᕐᓄᑦ. ᐊᐅᔭᑕᒫᑦ 
ᕼᐊᒻᒪᓚᒃᑯᑦ ᐃᑭᑎᑦᑎᓲᖑᕗᑦ ᐃᑭᑦᑐᓐᓇᖅᑐᓂᒃ, ᓲᕐᓗ ᐸᐃᑉᐹᑦ, ᕿᔪᐃᑦ ᐊᓯᖏᓪᓗ 
ᐃᑭᑦᑐᓐᓇᖅᑐᑦ. ᐊᒃᑕᕐᓗᑯᐃᓪᓗ ᓵᒡᓕᑎᕐᑕᐅᖃᑦᑕᕐᐳᑦ ᓴᐅᔭᐅᕙᒃᖢᑎᒃ ᐊᕐᕌᒍᑕᒫᓐ. 
 
 
(4)  ᓴᕕᕋᔭᖕᓄᑦ ᐊᒃᑕᕐᕕᒃ:  
ᑖᓐᓇ ᑮᓇᓗᖃᕐᕕᐅᑉ ᓴᓂᑦᑎᐊᖓᓃᑦᑐᖅ ᓴᕕᕋᔭᕈᔪᖕᓄᑦ ᐊᒃᑕᕐᕕᒃ. ᑖᒃᑯᐊ ᓴᕕᕋᔭᐃᑦ 
ᐊᓂᑕᐅᔪᑦ ᓴᓂᕐᕙᒃᑕᐅᓲᖑᔪᑦ ᐃᓂᖃᕐᑎᑕᐅᓪᓗᑎᒃ. ᐅᒥᐊᕐᔪᐊᒃᑯᓪᓗ ᐅᓯᔾᔪᑕᐅᓲᑦ 



ᓴᕕᕋᔮᓗᐃᑦ ᑕᐃᒪᐃᑦᑐᐃᑦ ᑕᐃᑲᓃᑦᑐᖃᕐᒥᔪᖅ ᖁᐊᕐᓵᕐᓇᖅᑐᓄᑦ ᐴᕆᔭᐅᓪᓗᓂ. 
ᑖᓐᓇᓗ ᐋᖅᑭᒋᐊᕐᑕᐅᓚᐅᕐᓯᒪᖏᑦᑐᖅ. ᑕᐃᒃᑯᐊ ᓴᕕᕋᔭᐃᑦ ᐊᓂᑕᐅᒥᐊᓲᑦ 
ᑕᐅᕗᖓᕈᓘᔭᖅ. 
 
(5) ᑐᐊᐸᒃᑕᕐᕕᒃ: 
ᑖᓐᓇᓕ ᓄᑖᐸᓘᔪᖅ ᑕᒪᒃᑯᓂᖓ ᐅᕐᓱᖑᕐᓯᒪᕈᔪᒃᑐᓄᑦ ᑐᐊᐸᖕᓄᑦ ᐊᑐᕐᑕᐅᓲᖅ. 
ᑎᑎᕋᐅᔭᕐᓯᒪᔪᓂᒃ ᒪᓕᒃᖢᑎᒃ ᓴᓇᔭᐅᓂᑯ. 
 
ᑖᐃᓐᓇ ᑮᓇᓗᖃᕐᕕᕕᓂᖅ ᓄᑕᐅᙱᑦᑐᖅ ᐃᓱᒪᒋᔭᐅᔪᖅ ᐱᑕᖃᕈᓐᓃᖅᑎᑕᐅᔪᒪᓪᓗᓂ 
ᖃᑯᒍᑦᑎᐊᖅ. 


